
VIJEĆU FAKULTETA POLITIČKIH NAUKA UNIVERZITETA U SARAJEVU

Na osnovu člana 59. (tačka m) Statuta Univerziteta u Sarajevu, a u vezi sa članovima 36. i 37. Pravila studiranja za treći ciklus studija na Univerzitetu u Sarajevu, Senat je na 27. elektronskoj sjednici održanoj 26. 05. 2021. godine donio Odluku o obrazovanju Komisije za ocjenu uslova kandidata i podobnosti teme doktorske disertacije pod naslovom UTJECAJ GLOBALIZACIJE NA SIGURNOST BOSNE I HERCEGOVINE I DRUGIH ZEMALJA ZAPADNOG BALKANA u sastavu  Dr. Selmo Cikotić, vanredni profesor, predsjednik, Dr. Vlado Azinović, redovni profesor, član i Dr. Šaćir Filandra, redovni profesor, član. Nakon što je Komisija proučila dostavljenu finalnu prijavu teme doktorske disertacije, podnosimo Vijeću Fakulteta slijedeći:

IZVJEŠTAJ

1. Ocjena uslova kandidata

Zlatan Lukić, rođen je 1969. godine u Tuzli, Bosna i Hercegovina. Osnovnu školu završio u Tuzli, kao i Srednju mašinsko-saobraćajnu školu. Tehnološki fakultet Univerziteta u Tuzli upisao je 1991/92. godine. Akademske 2011/12. godina, upisao je Fakultet političkih nauka na Evropskom Univerzitetu Brčko distrikt, Brčko, BiH, studijski program Međunarodni odnosi i diplomatija, te diplomira na temu “Spoljna i bezbjedonosna politika Evropske Unije” i stekao zvanje diplomiranog politologa – međunarodnih odnosa i diplomatije. Dobitnik je zlatne plakete za postignute rezultate na FPN, sa prosječnom ocjenom 9,75. Na istom Univerzitetu 2016. godine, magistrirao je na temu “Terorizam kao bezbjedonosna prijetnja na početku 21. vijeka”, i stekao zvanje magistra politologije. Dalje školovanje nastavio u okviru doktorskih studija na Fakultetu političkih nauka u Sarajevu, studijski odsjek – Sigurnosne i mirovne studije, Univerziteta u Sarajevu.

Radna iskustva – određeni  period proveo je u međunarodnim mirovnim snagama SFOR-a, koje su bile angažovane na prostoru BiH, i ujedno, pisao za razne časopise i dnevnu štampu, kako za domaće tako i za regionalne časopise u svojstvu honorarnog angažovanja. Godine 1997. započinje volonterski rad (jednu godinu) na televiziji – TV Tuzla, gdje i dalje raditi. Od 2016. godine, angažovan je u Privrednoj komori Brčko distrikta, Brčko, na mjestu projekt–menadžer. Tokom  2018. godine, počinje raditi u Vladi Brčko distikta, u Odjelu za raseljena lica, izbjeglice i stambena pitanja. Od početka 2020. godine, angažovan je u Sektoru za opšte poslove i strateško planiranje, u Kancelariji gradonačelnika Brčko distrikta.

Ima preko 15 objavljenih radova na temu, globalizacije, ekoloških katastrofa, korupcije, migracija, terorizama, ljudskih prava, mađunarodnih odnosa, sigurnosti, i slično.                           

Član je uređivačkog odbora u časopisu “Evropska Revija” – Revija za društvene nauke, izdavač, Evropski univerzitet Brčko distrikt, Brčko, BiH.

2. Ocjena podobnosti teme doktorske disertacije

U ovom doktorskom istraživanju nastojat će se doći do saznanja kako globalizacija utječe na sigurnost zemalja Zapadnog Balkana, s posebnim osvrtom na sigurnost Bosne i Hercegovine. Odnosno, nastojati će se doći do spoznaje: da li i u kojim okvirima globalizacijski procesi utječu na sigurnost Bosne i Hercegovine i drugih država Zapadnog Balkana. 
Jedan od bitnih faktora utjecaja globalizacije poslije okončanja hladnoratovskih odnosa vezuje se za jačanje tehnoloških i informatičko-komunikacijskih veza, sve snažnija moć medijskog utjecaj na društvo, otvarajući tako vrata jednom novom obliku „ratovanja“, tj. hibridnom ratovanju. Male zemlje su ponajviše pogođene tim utjecajem, odnosno izložene su velikom pritisku, mogućim rizicima ugrožavanja prostora i unutarnje sigurnosti, konfliktima, zatim, rizicima i prijetnjama pojave organizovanog kriminala, korupcije, terorizma, trgovine oružijem za masovno uništenje, ugrožavanjem međunarodnog prava i ljudskih prava, trgovine ljudima, kao i sve većem nekontrolisanom protoku ljudi (migracije) i roba, te ekološkim katastrofama. 

Pored teorijskog istraživanja, rad će se temeljiti i na empirijskom istraživanju, u okviru kojeg će se izvršiti analiza pitanja i posljedia geopolitičkog utjecaja na Region. Temeljem dobijenih spoznaja rezultati istraživanja će se sistematizovati uz pomoć metodoloških matrica, na osnovu kojih će se provjeravati postavljene hipoteze. 
Problem istraživanja je vezan za sveobuhvatnije shvaćen utjecaj koji globalizacija projektuje na sigurnost Bosne i Hercegovine i drugih država Zapadnog Balkana. U okviru ovako shvaćenog problema istraživanja, fokus će biti naglašen na utjecaj globalizacije na stanje sigurnosti kako unutar tako i van Bosne i Hercegovine i susjednih država Zapadnog Balkana. Razmatrat će se širok spektar globalnih utjecaja, koji mogu imati negativne, ali i pozitivne, posljedice po stanje sigurnosti Bosne i Hercegovine, kao i susjednih država Zapadnog Balkana. 

Predmet istraživanja je teorijski određen, definisanjem same teme doktorske disertacije: „Utjecaj globalizacije na sigurnost Bosne i Hercegovine i drugih država Zapadnog Balkana“. Sagledavanjem naslova teme, uviđa se jedna svojevrsna širina u smislu različitih globalizacijskih utjecaja koji se ostvaruju na sigurnosti BiH i susjednih država Zapadnog Balkana.

Teorijsko određenje predmeta zasniva se upravo na fazama konceptualizacije date i obrazložene u okviru hipotetičkih stavova kojim je razrađen sam naziv teme doktorske disertacije. Vrlo bitan element u okviru teorijskog određenja predmeta spadaju kategorije i pojmovi koji će se istraživati, a pomoću kojih će se provjeravati radi li se o naučno verifikovanom ili naučno evidentiranom saznanju. S tim u vezi, pojmovi koji će biti centralni osvrt u radu, čine: 

· globalizacija, 

· sigurnost, 

· nacionalna sigurnos, 

· međunarodni odnosi,

· globalne sile,

· regionalne sile, 

· politički odnosi,

· konflikti, 

· hibridno djelovanje, 

· pravni aspekti sigurnosti i 

· mirovni sporazumi.  

Operacionalno određenje predmeta istraživanja je vezano za fenomene koji nastaju kao potencijalna ili stvarna posljedica različitih geopolitičkih utjecaja. Činioci operacionalnog predmeta istraživanja promatrat će se isključivo kao cjelina koja će se raščlanjivati na pojedinačne sastavne elemente, jer samo na takav način geopolitički utjecaj postaje relvantan u razumijevanju posljedica koje on proizvodi na prostor Zapadnog Balkana.

a) Ciljevi istraživanja i hipotetički okvir istraživanja

Jedan od polaznih ciljeva ovog istraživanja je u saznavanju uzročno-posljedične veze sigurnosnih procesa nastalih utjecajem globalizacije u savremenom svijetu nakon okončanja bipolarne faze globalnih odnosa. Naučni cilj  ove disertacije vezan je za više dimenzija utvrđivanja geopolitičkih utjecaja na sigurnost pojedinih država i regiona u kome se one nalaze. 

Društveni ciljevi ovog istraživanja se realizuju kroz pojašnjavanje veze između očuvanja suverentiteta i integriteta zemlje. Na osnovu definisanih ciljeva dobit će se naučno relevantni rezultati, koji će omogućiti donošenje odgovorajućih odluka s ciljem utvrđivanja pravaca djelovanja, te, društvenih spoznaja koja će biti dostupne i na upotrebi društva, tj., određenim društvenim subijektima. Dobijeni naučni rezultati istraživanja na direktan način mogu i trebaju da daju svoj društvni doprinos. Prema spoznatim rezultatima, omogućit će se korigovanje i predlaganje rješenja određenih problema, koji mogu biti uključeni u neposredno operativno rješavanje društvenih problema. Odnosno,  temeljem naučnih spoznaja i prognozom geopolitičkih utijecaja na sigurnost Bosne i Hercegovine i drugih zemalja Zapadnog Balkana, kreirat će se mogućnost razumijevanja društvenih odnosa i sposobnost rješavanja većeg broja sigurnosnih pitanja koja su za njih značajna.

Istraživanje se temelji na sljedećem sistemu postavljenih hipoteza:

GENERALNA HIPOTEZA

Globalizacijski procesi s kraja 20. i početkom 21. stoljeća su značajno utjecali na stabilnost i sigurnost Bosne i Hercegovine i drugih zemalja Zapadnog Balkana, što se realno može očekivati i u budućem vremenu.

Posebne hipoteze 

Posebna hipoteza 1.

Geopolitička bitnost Bosne i Hercegovine i drugih zemalja Zapadnog Balkana obuhvaćene procesom globalizacije u posljednjih trideset godina, objašnjava utjecaj globalizacije na sigurnost savremenih nacionalnih država, pojedinih regija i država u njima. 

Posebna hipoteza 2.

Globalizacijski aspekti omogućuju pojedinim zemljama da utječu na sigurnost Bosne i Hercegovine koristeći utjecaj susjednih zemalja Srbije i Hrvatske, s jedne strane, i sa druge strane tradicionalne zemalje Islamskog svijeta koje podržavaju Bosnu i Hercegovinu, a to su između ostalog zemlje Turska, Iran, Saudijska Arabija.

Posebna hipoteza 3.

Geopolitički utjecaj velikih sila, njihovih državnih institucija, ali i transnacionalnih kompanija, tokom posljednjih trideset godina je sve izraženiji na prostoru Bosne i Hercegovine i drugih zemalja Zapadnog Balkana. 

Posebna hipoteza 4.

Proces globalizacije na prostoru Zapadnog Balkana opterećen je suprotstavljenim utjecajima velikih sila, koji imaju sigurnosne posljedice, a često se ostvaruju preko područja koja nisu primarno sigurnosna - preko kulture, religije, jezika i slično.
b) Metodološki pristup

Ovaj rad će po načinu pripreme i realizacije biti teorijsko-empirijskog karaktera. U teorijskom dijelu istraživanja biće analizirane pojave, njihovi činioci, pravci kretanja, kako bi se upravo spoznali mogući utjecaji, te, na koga najviše ostavljaju traga i kako se sve to odražava na stanje sigurnosti Bosne i Hercegovine i susjednih zemalja Zapadnog Balkana. U teorijskom dijelu istraživanja biće analizirano i opisano više domaćih i stranih dostupnih izvora, dokumenata, članaka, analiza, knjiga, definicija, rezolucija, akata, stavova, i sl. 

Empirijski dio istraživanja temeljit će se upravo na prikupljanju, sistematizaciji i provjeri podataka sa terena. Radi se o podacima koji će imati stanoviti status originalnosti, a koji će biti prikupljeni relevantnim tehnikama. Samim određivanjem modela istraživanja, nužno proizilaze i metode koje će se u istraživanju koristiti. Radi se o metodama kvalitativne i kvantitativne paradigme. 

Metode istraživanja
Metod analize sadržaja. Analiza sadržaja primjenjivat će se u teorijskom ali i u dijelu empirijskog istraživanja. Fokus i primjena analize sadržaja odvijat će se u deskriptivnom dijelu istraživanja, temeljem koje će se opisivati pojave, njihove dimenzije kao i faktori. Analiza sadržaja obuhvatit će analizu domaće i strane literature, istraživanja, publikacije, naučne i stručne radove.

Metod komparacije. Ovaj metod predstavlja logični slijed uz prethodni metod, jer će se njime nastojati izvršiti komparacija načina manifestacije geopolitičkih utjecaja od strane pojedinih država. U teorijskom dijelu rada pomoću ovog metoda biće analizirane i komparirane brojne definicije i promišljanja autora oko samog pojma geopolitičkog utjecaja, pojma sigurnosti, kao i drugih pojmova koji će se obrađivati kroz kategorijalno pojmovni sistem u teorijsko istraživačkom dijelu rada.

Deduktivno induktivni metod. Uz pomoć metoda dedukcije i indukcije vršit će se raščlanjivanje i spajanje istih ili istovrsnih dijelova pojave a koje su aplicirane od strane različitih velikih geopolitičkih zemalja.

Statistički metod. Statistički metod istraživanja koristit će se u većem dijelu kroz empirijski dio istraživanja, s tim što se može javiti i u teorijskom dijelu prilikom prikaza statitističkih podataka nekih ranijih istraživanja. Najveći dio apliciranja ovog metoda odnosit će se na sistemazaciju i obradu podataka, koji će se prikupiti kroz istraživačke tehnike. Statistička klasifikacija, mapiranje, obilježavanja i sistematizacija podataka odvijat će se uz pomoć softverskih alata SPSS programa, temeljem kojeg će se vršiti i analiza istih.

Povijesno - komparativni metod, koristit će se u vezi sa povezivanjem (prošlosti) saznanja o stvarnom putu globalizacije kroz vrijeme, stvarajući relevantan prostor i okvir, utjecaja na stvaranje prijetnji, rizika narušavanja sigurnosti u svim sektorima, na način da što lakše spoznaju i razumiju različita društava u različitim povijesnim periodima. 

Analitičko - sintetička metoda, je metoda koja nam stvara mogućnost upotrebe i korištenja do sada poznatih i provijerenih saznanja. 

Tehnike prikupljanje podataka
Tehnika za prikupljanje podataka koja će biti korištena u istraživačkom procesu je tehnika ankete. Predstavlja vrlo učinkovito sredstvo u okviru kvantifikovanja društvenih stavova o nekoj društvenoj pojavi i realitetu. 

Druga tehnika prikupljanja podataka koja će se koristiti, biće u okviru kvalitativne paradigme i to je tehnika intervuiranja. Primjenom različitih tehnika u okviru različitih paradigmi omogućavaju se značajnije i validnije naučne spoznaje. A dobijeni rezultati također se mogu i triangulirati.

c) Opravdanost istraživanja

Osnovna naučna opravdanost ovog istraživanja temelji se na potrebi i mogućnosti istraživanja obimne i relevantne literature koja se bavi pitanjem sigurnosti i sigurnosnih prijetnji, oranizacijom međunarodnog poretka i uticaja koji globalizacija proizvodi na pojedine svjetske regione – u ovom slučaju na region Zapadnog Balkana, a posebno Bosne i Hercegovine. Pored toga, postoji i više naučnih razloga i osnova da se pristupi analizi istorijsko-političkih i sigurnosnih karakteristika globalizacije i njenog uticaja na pojedine države i regione. 

Znanstvena opravdanost istraživanja temelji se na mogućnosti sticanja novih uvida u načine na koji velike sile ostvaruju svoj uticaj na Bosnu i Hercegovinu i susjedne zemlje Zapadnog Balkana. U tom smislu, temeljem deskripcije manifestnih oblika nastojat će se verificirati postojeći rezultati ranijih istraživanja. S druge strane, vrlo je bitno i očekivano da se spoznaju pravci utjecaja, načini na koje ih pojedine zemlje ostvaruju, koje metode i sredstva koriste, koji su razlozi kojima opravdavaju takva stajališta i postupanja. Istraživanjem bi trebalo spoznati koje su centralne sile od značaja. 

Društvena opravdanost istraživanja temelji se na mogućnostima upotrebe rezultata istraživanja koji se očekuju, kao i spoznaja koja će doprinijeti razvoju kritičkog mišljenja i proširivanju naučnih saznanja o dimenzijama globalizacije i njenog utjecaj na polju sigurnosti, te povezanošću tih uticaja sa povijesnim činjenicama, povezanost sa tradicijom, kulturom, jezikom i sl. Na temelju svih dobijenih rezultata, spoznat će se, da li su ti utjecaji direktni ili indirektni, te u kom opsegu utječu na ugrožavanje sigurnosti Bosne i Hercegovine i susjednih zemalja Zapadnog Balkana.

d) Teorijski okvir i pregled literature

Polazna saznanja

Promijene koje su uslijedile procesom globalizacije proizvele su mnoge pogodnosti u smislu mogućnosti slobodnijeg kretanja ljudi, roba, kapitala, tehnologija, komunikacija i slično, ali i potakle razne vidove sigurnopsnih rizika, prijetnji i izazova, koje su države svijeta učinile međusobno zavisnijim  nego što je to ranije bio slučaj. 

U posljednjih tridesetak godina izražen je jak utjecaja zemalja poput SAD-a i Rusije, EU i Kine, kao i pojedinih zemalja Bliskog Istoka, koje kulminiraju upravo na geostrateškim prostorima zamelja nastale raspadom bivše SFRJ.

Rušenje Berlinskog zida i prestanak Hladnog rata stvara nove mogućnosti za kontinuiran geopolitički utjecaj velikih sila na zemlje Zapadnog Balkana, pri čemu, velike sile Zapada i Istoka primarno vode računa o svojim interesema, ne mareći puno na ugrožavanje sigurnosti i drugih vrijednosti na prostoru zemalja Zapadnog Balkana. 

Različitim utjecajima od strane velikih sila, stvara se distinkcija u percepciji razmišljanja i vrijednostima što dovodi do animoziteta i razlika koje se direktno odražavaju na stanje latentne sigurnosti i destabilizacije.

Danas moćne zemlje osnivaju multidržavne ili multiprivatne korporacije čiji budžet premašuje budžet pojedinih zemalja, ili ukupni budžet zemalja Zapadnog Balkana.

Put savremene međunarodne politike pokazuje nam, da je nemoguće u bilo kojem kontekstu razmišljenja očekivati, da će svijet s utjecajem globalizacije postati racionalniji, pravedniji i sigurniji.

Svijet se promijenio! Pojam globalizacija, nije lako i precizno definisati, prema Gidensu globalizacija je: „proces intenzifikacije društvenih odnosa na svijetskom planu, koja povezuje udaljena mjesta na takav način da lokalna zbivanja uobličavaju događaji koji su se odigrali kilometrima daleko i vice versa“.
 S druge strane, stav Čomskog je da globalizacijski procesi, „štete velikom broju ljudi, potkopavaju suverenitet i demokratska prava i stvaraju otpor“,
 tj., otpor pružaju antiglobalisti (antiglobalizacijske organizacije), smatrajući da utjecaj moćnih korporacija na zemlje - regiju, narušavaju njihovu stabilnost i ravnotežu sigurnosti društva.

Bosna i Hercegovina u posljednjih dvadeset pet godina suočava se sa nizom političkih i sigurnosnih procesa, pri čemu se većina stručnjaka za sigurnost slaže da je BiH u tranzicijskom procesu. Iz toga se nameće pitanje, šta se dešava ako se prihvati integracija države, a s druge strane, šta ako se ne prihvati. Vijerovatno da prihvatanjem „nametnutih“ pravila i ispunjavanju svih drugih kriterija te države dobijaju ulaznu vizu u društvo zapadne demokracije, aludirajući pritom na prihvatanju obaveza (zaduženja) od strane međunarodnih finacijskih institucija, kao što je: Međunarodni monetarni fond (MMF), Svijetska trgovinska organizacija (WTO), Svijetska banka (WB), te Eurposka Unija (EU), Partnerstvo za mir - Sjeverno Atlanski Savez (NATO). Kovačević je mišljenja da se tu radi o „hegemonskoj moći dominantnih zapadnih država i njihovog vojnog saveza“.
 Kako bi dokazala svoju superiornost, svijetske moćne države koriste sve prednosti i veze novih sustava informacisko-komunikacijskih tehnologija. Jedna od najzastupljenih tih savremenih tehnologija su, veze i sredstava masovnih komunikacija (masmedija). Objašnjavajući tu pojavu, Kico i Kapetanović ističu, da se: „sukob iz fizičkog prebacuje u informacijski, medijski i virtuelni prostor, a primat u nametanju „svoje volje“ imaju medijsko, informatičko-kibernetičko, ekonomsko-finansijsko, diplomatsko i obavještajno-sigurnosne, te kriminalno djelovanje, i sredstva sa ili bez korištenja terorističkih ili oružanih akcija niskog inteziteta“.
 

Imajući u vidu postavku mehanizama koje se koriste u okviru globalizacije, neophodno je naučno spoznati koje su to pozitivne a koje negativne sfere što sa sobom nosi globalizacija. 

U radu će se primarno pristupiti teorijskim dostignućima na način definiranja globalizacije, njenih procesa, utjecaja, raščlanjivanjem velikih geopolitičkih aktera, u odnosu na male. 

Također, posvetiti će se veliki značaj na elemente sigurnosti država koje su izložene procesu integracije. Nakon detekcije, u radu će se ukazati na nadnacionalne institucije preko kojih se odvijaju različiti geopolitički procesi. Kao poseban segment, biće obrađena materija koja tretira geopolitičke utjecaje na prostor Bosne i Hercegovine i ostalih zemalja Zapadnog Balkana.

Pregled literature: 

U okviru prijave za izradu ovedoktrske disertacije dostavljen je stanovit opus relevantre literature koja se namjerava koristiti tokom izrade istraživanja. 

Priložena je lista od 31 knjige čiji su autori relevantni domaći autori, autori iz regiona Zapadnog Balkana, te globalno relevantni autori koju su se u svojim djelima bavili temama od značaja za ovo istraživanje. 

Popisu literature je, također, pridružena i lista tekstovi iz stručnih časopisa, zbornika, nedjeljnika i žurnala – ukupno 10.

e) Obrazloženje strukture istraživanja

U prvom poglavlju će se obraditi odnos globalizacije i međunarodnih odnosa, detaljnijom analizom povijesnih aspekta geopolitike, sa naglašavanjem razlika tih utjecaji do 1989. godine, i njihovog načina ispoljavanja nakon 1989. godine. Razmotrit će se i veza globalizacije i međunarodnih organizacija, uticaj globalizacija na tok rata u Republici Bosni i Hercegovini, kao i širi geopolitički utjecaji u svijetu i njihov utjecaj na Europu. U okviru ovog poglavlja će se izučiti i načini ostvarivanja uticaja u međunarodnim odnosima – kroz izučavanje značaja međunarodnog javnog prava za međunarodne odnose i pojedinačne države, analizu utjecaja putem državnih institucija, putem nevladinih organizacija, putem međunarodnih organizacija, analizu uticaja koji se ostvaruje u području kulture, utjecaja posredstvom identiteta, jezika, ali i  vjere i religije.

Drugo poglavlje će se  baviti geopolitičkim uticaj svjetskih sila na zemlje Zapadnog Balkana. U okviru takvog pristupa, definisati će se  zemalje Zapadnog Balkana, dati pregled geopolitičke situacije u zemljama Zapadnog Balkana, a nakon toga pregled situacije po pojedinim državama – u  Bosni i Hercegovini, u Srbiji, Hrvatskoj, i u Crnoj Gori. Iza toga će slijediti pregled ostvarivanja geopolitičkg utjecaja SAD-a, EU, Rusije, Saudisjke Arabije, Turske i Irana na BiH i zemlje Zapadnog Balkana.  U ovom poglavlju će biti i riječi o pozicioniranju geopolitičkih sila, osnovnim karakteristikama geopoltičkih prilika u BiH, te o geopolitičkom utjecaj EU na BiH preko drugih država Zapadnog Balkana, geopolitičkom utjecaju Rusije i Srbije preko Republike Srpske na BiH, geoplitičkom utjecaju Rusije preko Hrvatske na BiH, geopolitičkom utjecaju SAD i drugih država na institucija BiH, geopolitički utjecaj Turske, Irana i Saudijske Arabije na  Bosnu i Hercegovinu.

Treće poglavlje će se baviti ulogom globalnih uticaja na sigurnost BiH i susjednih zemalja Zapadnog Balkana. Ovakav pristup će imati cjelinu koja će se baviti ulogom globalnih utjecaja na sigurnost BiH, na sigurnost Srbije, na sigurnost Hrvatske, i ulogom globalnih utjecaja na sigurnost Crne Gore. 

Jedna cjelina ovog poglavlja će posebno komparirati uticaje velikih sila na sigurnost Bosne i Hercegovine, u okviru čega će se razmatrati modusi utjecaja Rusije na BiH i druge zemlje Zapadnog Balkana, utjecaj SAD-a, utjecaj Saudijske Arabije, Turske, Irana i modusi utjecaja Kine na BiH i druge zemlje Zapadnog Balkana.

f) Naučni doprinos predložene teme doktorske disertacije

Sveukupna društvena i sigurnosna praksa modernih država, kao i veoma obimna i relevantna literatura, koja se bavi pitanjem sigurnosti i sigurnosnih prijetnji, oranizacijom međunarodnog poretka i uticajem globalnih ili regionalnioh sila na sigurnost malih država, predmet analize ovog rada čine zanimljivim i intrigantnim. Pored toga, izučavanje istorijsko-političkih karakteristika Zapadnog Balkana i njegovih zemalja članica, a posebno Bosne i Hercegovine, u kontekstu uticaja koje svjetske i regionalne sile ostvaruju na njihovu sigurnost, predstavlja posebno važan naučni i društveni doprinos koji ova disertacija ima namjeru ostvariti.

Na stanovit način je moguće prepoznati nekoliko posebno relevantnih područja u okviru kojih će ova disertacija pružiti prepoznatljiv naučni doprinos;

· Izučavanje interakcije globalizacije i međunarodnih odnosa, sa posebnim akcentom na promjenu historijske paradigme te interakcije koja se desila 1989. god. sa padom Berlinskog zida,

·  Posebno su elaborirana područja u okviru kojih je moguće prepoznati i analizirati uticaj većih i manjih sila na državice Zapadnog Balkana, posebno na Bosnu i Hercegovinu – područje međunarodnog javnog prava, utjecaj putem državnih institucija, putem nevladinih organizacija, putem međunarodnih organizacija, uticaj u području kulture, utjecaj posredstvom identiteta, jezika, vjere i religije,

· razmatranje i analiza uticaja globalno relevantnih aktera međunarodnih odnosa (Sjedinjenih Američkih Država, EU, Kine i Rusije), kao i regionalnih aktera (Turske, Saudisjske Arabije i Irana) na sigurnost Zapadnog Balkana, njegovih pojedinih zemalja sa posebnim akcentom na Bosnu i Hercegovinu,

· u okviru analize sveukupnog uticaja na Region, na pojedinačne državice Zapadnog Balkana i posebno na Bosnu i Hercegovinu, razmotrit će se posebno sigurnosni aspekti uticaja globalnih i regionalnih aktera na prostoru Zapadnog Balkana.

Po svojoj zamisli, disertacija predviđa sveobuhvatnu i interdisciplinarnu analizu međunarodnih odnosa, međunarodne, regionalne i nacionalne sigurnosti. Također namjerava integrirati uticaj političkih, ekonomskih, sigurnosnih, ali i pravnih, kulturoloških, vjerskih i drugih aspekata ove važne interakcije. 

Na veoma odvažan način, disertacija namjerava rasvijetliti i pojasniti prošlost, sadašnjost, a dijelom dati i naznake budućih perspektiva sigurnosnog ambijenta i sigurnosnih perspektiva Zapadnog Balkana, njegovih pojedinačnih država sa posebnim apostrofiranjem pozicije i sigurnosti Bosne i Hercegovine.

3) Mišljenje i prijedlog Komisije:    

U postupku prijave doktorske disertacije kandidat je iskazao znanstvenu legitimaciju za bavljenje ovom temom te ličnu posvećenost istraživanim pitanjima, što ga, pored općih odličnih kvalifikacija na dosadašnjim razinama obrazovanja, osposobljenošću metodološkim znanjima i tehnikama, te posvećenošću znanstvenim radom, čini kvalificiranom za izradu ove disertacije.  

Na osnovu iznesenom Komisija predlaže Vijeću Fakulteta političkih nauka Univerziteta u Sarajevu da pozitivno ocijeni uvjete kandidata mr. Zlatana Lukića za izradu doktorske disertacije, a temu doktorske disertacije pod naslovom UTJECAJ GLOBALIZACIJE NA SIGURNOST BOSNE I HERCEGOVINE I DRUGIH ZEMALJA ZAPADNOG BALKANA prihvati kao podobnu.

Komisija predlaže da mentor na izradi doktorske disertacije bude prof. dr. Selmo Cikotić.

KOMISIJA
________________________________________

Prof. Dr. Selmo Cikotić, predsjednik

_______________________________________

Prof. Dr. Vlado Azinović,  član

_______________________________________

 Prof. Dr. Šaćir Filandra, član

